
COVID-19 gha neidi gholįh
Edtlaghi ah eyi vaccine sni?
Eyi neidi adtzedi sįh. Behl dene ghigui dta gha eyis.

Eyi neidi si edtlaneh gha eyi ah?
Bedta eyai neke dtcha gha gholį eyi. Neidi elkedtchai 
ghegąhs dedah elkedtchai gha. 

Eyi neidi bedtaudtįh gha asuntiluh?
Įh, neidi ghanai thagha yeghadalaghanai ghade 
bedta asughuneghilei kodadely̨ąhs. Neidi nezųh 
ghuyini nedjąh Canada keyagha bedta ghodtihs. 
Neidi kundtih ghotegheh buwedis. 

COVID-19 gha neidi gholįh ųh?
Įh eyi deda COVID-19 gha naghi neidi ghegąh sih. 

Eyi neidi sih COVID-19 gha bedta ghodtįh gha 
asundtilųh? Įhghąh gholįh ladja ahsįh. 
Įh. Neidi ghanai chu dene deghade ghadauneltąI chu 
ąhtla ghoghadalaghanau COVID19 ghenįh bedaudtih 
gha suwa dadi sįh. Neidi nezųh ghuyini nedjąh 
Canada keyagha bedta ghodtihs. Neidi kundtih 
ghotegheh buwedis.

Ku eyi COVID-19 gha neidi gholį́h si bedtah 
deda suini gha gho ąh ghų?
Ile, eyi neidi dta COVID -19 nuini gha ghiles. Eyi 
neidi dta nedtthi COVID-19 kudelya de yekighai gha 
dtzedtah gheni eyis.

Eyi deda COVID-19 gheni neidi bedta eya 
ghoneh gha suwa ghų?
Eyi neidi ghel nehgohde bedta eya nene ghade 
Kunene wonis. Nedchene dta ghegohd si tthi eya 
wonis. Bedta ninidtząh lanaghundteh woni ghel tthi 
nedtthi nidhil tai wonis. Dodja de eyi neidi nedtthi 
ghighidhed dta kodjai eyi aes. Gholani dtzine ke 
kundteh gha de koneh ghas.

Nani dene tthi eyi neidi ba nezuleh de tthi ba kundteh 
ghas. Eyi dta neidi ba nezule si ghoazįh eya ghas 
bedtah. Kulu dene bah kughundteh ghonethe ghile. 

Ku bedta eya jai gholani dtzineh azįh thagha 
eya ghindte de?
Dedah nuini tlągha nehgohd dta nedja ah eh wonis. 
Eyai neke dte de nake dtzine ghudhed ghokezįh 
de, eya neneh ah eh wonis. Theni nudeląh ghula 
deząhs (dene ghehl naudhed sana) nenodtįh ghuleh 
COVID-19 ka.

Edtląghi ttheh neidi ghehl ghigui gha?
Neidi ghanai chu dene ghadeh chu dene 
ghenakanelni dene dąhlįh chu eyi theh neidi ghehl 
daghigui gha nedjąh Manitoba k’eyagha. 

Nani dene dta ghuntledhe eya wonih eyi tthi neidi 
ghehl daigui gha. Didi deh, ąhlnethi dąhlįh chu 
dtatthei dene dąhlįh chu tthi ttheh daigui gha. 

Edtlaghu de si tthi sigui gha?
Detthiye dene gha neidi ghegąh gha de tha gha 
ghundteh la. Etladunih dene dtau daigui gha sih 
etleldteh ghile aes. Government gha eghadalaghanai 
chu dta bedaghadeh beghalaghadai tthi benįh daltzi 
tthi ghehl gha ghundte la. Ahtlǫ beghąh editlis ghegąh 
dte ghas dta ghoneh gha si ghobazįh. 

Segohd ghokezįh ahtlǫh dene neh 
kethelchudhi dtaghasdtįh dteh ghau ku dene 
dtchazįh nasdhed si tthi kosdtįh dte ghau?
Įh. Ahtlǫh nenek’e ghulchudh ghudtthi dene 
dtzenildui naudhed sąna deda nuini dtchah.

Neidi bedta dene ghigui naghasnih gha 
ghosąh?
Nedjąh Manitoba k’eyagha neidi naghani eyi ghile sį́h. 

Neidi ghehl sigui ghau?
Nen dtanidhen si kesįh nigui tai ghile tai COVID-19 
ka. Sugui gha ghileh nidhen de nigui gha ghile. 

Dene etladuni elkedtcha dadi eyi neidi bazį́h. Naghi 
dtaudi eltthi ghile woni. Dene ghenakanelni behl yailti 
de ghoghade kudįlya ghas. Dene ghenakanelni dene 
ghųzųh nel ghogha dayalti ghas.

Nedjąh tthi nanegha gha tthi ghoąhs: manitoba.ca/COVID19/vaccine  
ahtlo ghoghą ghuwusai nidhen dte de.


